Comunicaziun per las medias
Glüm verda pel schligerimaint dal trafic illa fracziun da Sta. Maria – ün pass important pel avegnir da la Val Müstair
Val Müstair, 23 october 2025
Il schligerimaint dal trafic illa fracziun da Sta. Maria, daspö decennis ün tema da discussiun, ha fat ün pass decisiv illa dretta direcziun: La Confederaziun ha acconsenti l’adattamaint dal plan directiv dal Chantun Grischun, uschè cha’l sviamaint da Sta. Maria (nr. 10.TS.01) vain francà nouv sco intent impegnativ.
Uschè es s-chaffida la basa per redüer in ün möd persistent la chargia dal trafic i’l minz istoric da Sta. Maria, per augmantar la sgürtà dal trafic e per megliorar la qualità da la dmura dals indigens e’l sogiuorn da giasts e da la mansteranza. 

Ün mumaint decisiv per la Val
La presidenta cumünala Gabriella Binkert Becchetti s’exprima fich cuntainta da quista decisiun:
„Davo passa quaranta ons da discussiuns e trattativas intensivas es quist ün mumaint istoric per nossa Val. Il schligerimaint dal trafic illa fracziun da Sta. Maria nun es be ün proget da l’infrastructura, quai es eir ün sustegn decisiv per la qualità da viver, per la sgürtà e pel mantegnimaint da nos purtret da cumün chi’d es incumprabel. Nus ingrazchain a tuot ils acturs involvats, sül livel chantunal e federal, per lur lavur excellenta e la collavuraziun constructiva.“

Grazia al Chantun ed a la Confederaziun
Il cumün da Val Müstair exprima seis grond grazcha fich al uffizi da construcziun bassa dal Chantun Grischun (TBA), al uffizi pel svilup dal territori dal Chantun Grischun (ARE), sco eir al departamaint federal pel ambiaint, trafic, energia e comunicaziun (UVEK) suot la guida dal cusglier federal Albert Rösti.
Cun gronda precauziun e transparenza s’haja fat dürant ils ultims ons l’evaluaziun da las variantas. La varianta tschernüda, sviamaint al nord, resguarda il plü bain las cundiziuns da basa da la topografia, la cultura e’ls aspets ecologics e dess gnir inserada in ün möd optimal illa cuntrada. 
La Confederaziun ha onurà in seis rapport d’examinaziun dals 6 october 2025 impustüt la minuziusa pasadüra d’interess e’l tour resguard süls interess da la protecziun dal inventar federal dals purtrets da cumün chi sun degns da gnir protets (ISOS) sco eir da las vias dal trafic da valur istorica (IVS).

Sguard i’l avegnir
Cul francar i’l plan directiv pon uossa gnir tut per mans ils prossems pass da la progettaziun e da l’optimaziun dal sviamaint. Ün’attenziun speciala vain miss sün l’inseraziun illa cuntrada, la protecziun cunter las emissiuns da canera e masüras accumpagnantas i’l minz da la fracziun. 
Quistas masüras – dal calmar il trafic, sün zonas attractivas per peduns fin pro’l metter in valur la creatività – dessan garantir cha Sta. Maria guadogna amo daplü da sia valur turistica e culturala e po uschè augmantar implü la qualità da viver. 
„Nus giain inavant quista via, insembel cul Chantun e la Confederaziun. Nos böt es cler: Ün Sta. Maria cun üna perspectiva pel avegnir, cun sgürtà e qualità da viver – per persunas chi abitan quia e per quellas chi’ns fan üna visita“, uschè ils pleds finals da Binkert Becchetti.

Medienmitteilung
Grünes Licht für die Verkehrsentlastung Sta. Maria – ein wichtiger Schritt für die Zukunft des Val Müstair
Val Müstair, 23. Oktober 2025
Die seit Jahrzehnten diskutierte Verkehrsentlastung von Sta. Maria im Val Müstair hat einen entscheidenden Schritt nach vorn gemacht: Der Bund hat der Anpassung des kantonalen Richtplans Graubünden zugestimmt, womit die Umfahrungsstrasse Sta. Maria (Nr. 10.TS.01) neu als verbindliches Vorhaben festgesetzt wird.
Damit ist der Weg geebnet, um die Verkehrsbelastung im historischen Dorfkern von Sta. Maria nachhaltig zu reduzieren, die Verkehrssicherheit zu erhöhen und die Aufenthaltsqualität für Einheimische, Gäste und Gewerbe wesentlich zu verbessern.
Ein Meilenstein für das Tal
Gemeindepräsidentin Gabriella Binkert Becchetti zeigt sich erfreut über diesen Entscheid:
„Nach über vierzig Jahren Diskussionen und intensiver Abklärungen ist dies ein historischer Moment für unser Tal. Die Verkehrsentlastung von Sta. Maria ist nicht nur ein Infrastrukturprojekt, sondern ein entscheidender Beitrag zur Lebensqualität, zur Sicherheit und zum Erhalt unseres einzigartigen Ortsbilds. Wir danken allen Beteiligten auf kantonaler und eidgenössischer Ebene für ihre hervorragende Arbeit und die konstruktive Zusammenarbeit.“
Dank an Kanton und Bund
Die Gemeinde Val Müstair spricht ihren grossen Dank aus an das Tiefbauamt Graubünden (TBA), an das Amt für Raumentwicklung (ARE) des Kantons, sowie an das eidgenössische Departement für Umwelt, Verkehr, Energie und Kommunikation (UVEK) unter der Leitung von Bundesrat Albert Rösti.
Mit grosser Sorgfalt und Transparenz wurde die Variantenprüfung in den letzten Jahren geführt. Die nun gewählte nördliche Umfahrungsvariante berücksichtigt die topografischen, kulturellen und ökologischen Rahmenbedingungen bestmöglich und soll optimal in die Landschaft eingebettet werden.
Der Bund würdigte in seinem Prüfungsbericht vom 6. Oktober 2025 insbesondere die sorgfältige Interessenabwägung und die vorgesehene Berücksichtigung der Schutzinteressen des Bundesinventars der schützenswerten Ortsbilder (ISOS) sowie der historischen Verkehrswege (IVS).
Blick nach vorn
Mit der Festsetzung im Richtplan kann nun die weiterführende Projektierung und Optimierung der Umfahrungsstrasse in Angriff genommen werden. Besonderes Augenmerk wird dabei auf die landschaftliche Einbettung, den Lärmschutz und die begleitenden Massnahmen im Dorfkern gelegt.
Diese Massnahmen – von Verkehrsberuhigung über attraktive Fussgängerzonen bis zur gestalterischen Aufwertung – sollen sicherstellen, dass Sta. Maria als kulturell und touristisch wertvoller Ort noch stärker an Lebensqualität gewinnt.
„Wir gehen diesen Weg gemeinsam mit Kanton und Bund weiter. Unser Ziel ist klar: ein sicheres, lebenswertes und zukunftsfähiges Sta. Maria – für die Menschen, die hier leben, und für jene, die uns besuchen“, so Binkert Becchetti abschliessend.

